
қаулысымен бекітілді
 

«AQNİET» ҚАЗАҚСТАНДЫҚ ДЕНСАУЛЫҚ САҚТАУ    ҚЫЗМЕТКЕРЛЕРІНІҢ САЛАЛЫҚ КӘСІПТІК ОДАҒЫ» ҚОҒАМДЫҚ БІРЛЕСТІГІНІҢ БАСТАУЫШ ҰЙЫМЫ  ТУРАЛЫ ЕРЕЖЕ

1.  ЖАЛПЫ  ЕРЕЖЕЛЕР

1.1.  Бастауыш ұйым «AQNİET» Қазақстандық денсаулық сақтау қызмеркерлерінің салалық кәсіптік одағы» (бұдан әрі - Кәсіподақ ) қоғамдық бірлестігінің және/немесе оның филиалдарының ішкі құрылымына кіреді. Кәсіподақ Жарғысына және осы Ережеге сәйкес меншіктің ұйымдық-құқықтық нысанына қарамастан, денсаулық сақтау және сауықтыру саласында медициналық, фармацевтикалық және кез келген басқа қызметті жүзеге асыратын бір ұйымда жұмыс істейтін немесе оқитын  кәсіподақтың кемінде үш мүшесі немесе кәсіподаққа кіру туралы өтініш берген азаматтардың жиналысында құрылады. 
Жиналыс хаттамасы жиналыс өткеннен кейін он күн мерзімде есепке қою үшін филиалға жіберіледі.
1.2.  Бастауыш ұйым өз жұмысын Конституция, Қазақстан Республикасы заңдарына, жалпыға бірдей қабылданған халықаралық заңдарға, Кәсіподақ Жарғысына және осы Ережеге сай жүргізеді.
1.3.  Бастауыш ұйым өз жұмысын атқаруда мемлекеттік, өкімет органдарынан, жұмыс берушілерден, саяси және басқа ұйымдардан тәуелсіз, оларға есеп бермейді және олардың бақылауынан тыс. Олармен қарым‑қатынасын тең құқылы  қатынас және әлеуметтік серіктестік принципінде жүргізеді.
1.4. Заңды тұлға (мекеме, кәсіпорын) қайта құрылғанда, сондай-ақ меншік түрі өзгергенде бастауыш кәсіподақ ұйымы алдыңғы қызмет атқарған бастауыш ұйымның осыдан тарайтын кәсіподақ мүшелері алдындағы мүліктік және басқа құқылары мен міндеттерінің заңды мирасқоры болып табылады.

2.  БАСТАУЫШ ҰЙЫМ ҚЫЗМЕТІНІҢ
НЕГІЗГІ БАҒЫТТАРЫ МЕН МІНДЕТТЕРІ

2.1. Бастауыш ұйым мүшелерінің экономикалық жағдайын ескере отырып, өз мүшелерін еңбек және еңбекке байланысты құқықтық әлеуметтік‑экономикалық қорғау заңында, ұжымдық шарттарда және келісімдерде көзделген жеңілдіктер мен кепілдіктерді салыстырып, косымша жеңілдіктер мен кепілдіктер алып беру, олардың рухани талаптарын барынша толық қанағаттандыруды, ұйымдастыру жұмыстарын жақсарту және ұйымның қаржы базасын нығайтуда өз қызметінің басым бағыттарын анықтайды.
2.2. Бастауыш ұйым кәсіпорынының экономикалық жағдайының тұрақтылығы, ұжым құрамымен және жұмыс  орындарының сақталуы, кәсіпорын мүмкіншіліктерін еңбекақы өсуіне бағыттауды өзінің негізгі мақсаты деп көреді.
2.3. Бастауыш ұйым кәсіпорында еңбек, экономикалық, әлеуметтік қарым‑қатынастарды қалыптастыратын нормативтік құжаттарды дайындауға қатысады.
2.4. Бастауыш ұйым Кәсіподақ мүшелелерінің талабына сай кәсіпорында ұжымдық келісімдер жүргізіледі, ұжымдық келісім шарттарын жасауға бастамалық әрекеттер ұйымдастырады.
2.5. Бастауыш ұйым кәсіподақ комитеті арқылы еңбек туралы заңның, қызметкерлердің тұрмыстық хал‑ахуалын жақсарту шараларының орындалуын бақылайды.
2.6. Бастауыш ұйым өз мүмкіншіліктері мен қаражатына қарай кәсіподақ мүшелерін жұмыссыздықтан қамсыздандыруға, қажет жағдайларда кәсіподақ мүшелеріне материалдық көмек көрсетіп, олардың басқа да мұқтаждарын өтеу жұмыстарын жүргізеді.
2.7. Арнаулы мамандар мен сарапшылар шақырып, кәсіпорынның әлеуметтік‑экономикалық көрсеткіштерінің өсуіне, жоғарғы енбекті қолдауға, еңбекпен қамтуды, мамандардың білімін жетілдіріп, қайта дайындауға, тұрғын үй мәселелерінің шешілуіне, әлеуметтік‑тұрмыстық және мәдени‑сауықтыру мекемелерінің жұмысын жандандыруға бағытталған шараларды қалыптастырып, ұсынады; мәжілістер, келіссөздер, дөнгелек үстел өткізуге ынта білдіріп және өзінің ұсыныстарын орындауға арналған басқа да шаралар ұйымдастырады.
2.8. Жарғылық міндеттерді және өзінің мақсаттарын жүзеге асыруды материалды қамтамасыз ету үшін қажет жағдайларда өзінің кәсіпорындарын ашып, басқа жолдарын да қарастырады.
2.9. Бастауыш ұйым кәсіподақ мүшелерін кәсіпорынды жекешелендіру және оның дәрменсіздік жағдайында әлеуметтік қорғалуын қамтамасыз етеді.

3. БАСТАУЫШ  ҰЙЫМ  ОРГАНДАРЫ

3.1.Бастауыш ұйымның жиналысын (конференциясын) кәсіподақ комитеті (кәсіподақ ұйымдастырушысы) немесе кәсіподақтың жоғарғы органының шақыртуымен қажеттігіне қарай, бірақ жылына  кем дегенде екі реттен кем емес өткізіледі. Оның өтетін мерзімі, күн тәртібі, орны туралы кәсіподақ мүшелері кемінде екі апта бұрын хабарланады.
3.2. Кезектен тыс жиналыс (конференция) кәсіподақ комитетінің (ұйымдастырушысының) өз ынтасымен немесе жоғары кәсіподақ органының шешімімен, немесе ұйым мүшелерінің үштен бірінің талабымен шақырылады. Кезектен тыс жиналыс /конференция/ өткізілетін күні, күн тәртібі және орны  жөнінде кәсіподақ мүшелеріне жиналыс өткізілерден кемінде бір апта бұрын хабарланады.
Бастауыш ұйым мүшелерінің жартысынан көбі қатысқан жағдайда жиналыс заңды түрде өткен болып есептеледі.
Бастауыш ұйым мүшелерінің уштен екі бөлігі қатысқан жағдайда конференция заңды түрде өткізілген болып саналады. 
3.3. Конференция делегаттары кәсіподақ комитеті белгілеген тәртіппен кәсіподақ мүшелерінің санына байланысты әр бөлімнен біркелкі өкілеттікпен сайланады.
Бастауыш ұйымның төрағасы және оның орынбасары қызмет бойынша конференция делегаттары болып танылады.
3.4. Жалпы жиналыс  /конференция/  ұйым жұмысына байланысты кез келген сұрақты қарай алады. Жиналыстың  /конференцияның/  ерекше құзырына мыналар жатады:
‑ бастауыш ұйым жұмыстарының ең  маңызды бағыттарын аңықтау;
‑ кәсіподақ  комитетінің, тексеру комиссиясының өз жұмыстары туралы есептерін тындау;
‑ жұмыс берушілермен ұжымдық шарттардың негізгі ережелерін анықтау мақсатында ұжымдық келісімдер жүргізу және қабылдау;
‑ жұмыс берушілер не олардың өкілдерін, бастауыш ұйымның комитетін ұжымдық келісімдерді орындау туралы тындау;
‑ бастауыш кәсіподақ ұйымының қаражатын бекіту және оған бақылау жүргізу; 
3.5. Күнделікті жұмысты атқару үшін бастауыш ұйым:
‑ 30-дан кем кәсіподақ мүшесі болса ‑ кәсіподақ ұйымдастырушысын;
‑ 30-дан және одан артық мүшелері болса ‑ кәсіподақ комитетін сайлайды.
3.6. Ірі бастауыш ұйымдары, сонымен қатар аумақта бір бірінен алшақ орналасқан ұйымдар тиісті филиалдың шешімімен кәсіподақ комитеттерінің Кеңесін құруға немесе Кәсіподақ өкілі қызметін енгізуіне болады.
3.7. Кәсіподақ комитеті бастауыш ұйымның жұмысы туралы, жиналыс /конференция/ шешуіне тікелей қатыспайтын басқа да сұрақтарды қарай алады.
3.8. Кәсіподақ комитетінің шешімімен бастауыш ұйымның құрылымдық бөлімдерінде кәсіподақ топтары және бюросы /цехком/ құрылады. Күнделікті жұмысты атқару үшін оларда:
‑ кәсіподақ тобында ‑ кәсіподақтың топтық ұйымдастырушысы және топ белсенділері сайланады;
‑ кәсіподақ бюросында  /цехкомда/ ‑ төраға, оның орынбасары және мүшелері.
3.9. Жиналыс  /конференция/  шешімімен кәсіподақ бюросына құрылымдық бөлім жұмысы шеңберінде кәсіподақ комитетінің құқы берілуі мүмкін.
3.10. Кәсіподақ комитеті өз  жұмыс органдарының құрамын және олардың өкілеттігін өз еркімен анықтайды.
3.11. Кәсіподақ комитетінің мәжілісі қажетіне қарай, бірақ кемінде үш айда бір рет өткізіледі және оның жұмысына мүшелерінің жартысынан артығы қатысса, құқықты болып саналады.
3.12. Кәсіподақ комитеті жұмыс берушілермен не оның өкілдерімен қарым‑қатынасын әлеуметтік серіктестік принциптері бойынша және заңға қайшы келмейтін болса, оның қолма‑қол басқармалық қызметіне араласпайтын болып қалыптастырады.
3.13. Кәсіподақ комитеті бастауыш ұйымның жиналыс  /конференция/ аралығындағы жұмысын ұйымдастырып олардың шешімдерінің жобасын және басқа да құжаттарды, материалдарды дайындайды. Кәсіподақ комитеті жиналыс (конференция) аралығындағы оперативті және ағымдағы жұмысты қамтамасыз етеді, сондай-ақ жиналыс (конференция) және жоғары кәсіподақ органдары шешімдерінің орындалуын қамтамасыз етеді.
3.14. Кәсіподақ комитеті;
‑ кәсіпорынның, мекеменің тұрақты және тиімді жұмыс істеуін қолдайды;
‑ жұмыс берушіге не оның өкіліне кәсіпорындағы еңбек, әлеуметтік‑экономикалық сұрақтар бойынша нормативтік актілер қабылдауына ұсыныс жасайды. Нормативтік құжаттардың жобаларын қарайды, басқару органдары құрған құжаттар туралы өз пікірлерін білдіреді;
‑ еңбек ұжымының тапсыруымен оның мүдделерін ұжымдық келіссөз бен келісімдер жүргізгенде қорғайды, жұмыс берушілер және олардың өкілдерімен қарым‑қатынасын Қазақстан Республикасының Ұжымдық келісімдер туралы заңына сәйкес жүргізеді және осы мақсатта:
‑ кәсіподақ мүшелерінен ұжымдық келісім және оның жобасына ұсыныстар жинайды, құрылған жобаны жұмыскерлердің әрқайсысына дейін жеткізеді, құрылған жоба туралы кәсіпорынның, мекеменің бөлімшелерінде талқылау ұйымдастырады;
‑ жұмыс беруші не оның өкілімен бірлесе отырып, тең құқылы жағдайда ұжымдық келіссөздер жүргізетін комиссия, қажетті жағдайда ‑ келіссөз жүргізгенде аңықталған келіспеушіліктерді қалпына келтіру үшін келісім комиссиясын тағайындайды, өз өкілдеріне мамандық, ақыл‑кеңес және басқа да көмек көрсетеді;
‑ кәсіподақ талаптарына сай өз еңбек ұжымы тарапынан заңда белгіленген тәртіппен жиналыстар, митингілер, бой көрсету, демонстрация ұйымдастырып, қолдау көрсетеді;
‑ еңбекті корғау, еңбек қарым‑қатынастары туралы заңдардың орындалуына коғамдық бақылау жасайды;
‑ кәсіпорында, мекемеде, ұйымда еңбек жағдайы мен еңбек қауіпсіздігін қамтамасыз ету шараларын тәуелсіз мамандар көмегімен сараптайды;
‑ жұмыс орнында сәтсіз оқиға және ауру пайда болу себептерін тексеруге қатысады және өз бетімен тексеру ұйымдастырады;
‑ еңбек туралы заңның бұзылуы, ұжымдық келісімнің орындалмауы, жана не өзгертілген еңбек жағдайлары туралы туындаған дауларды шешуге қатысады;
‑ кәсіпорын жұмыскерлері, ең алдымен кәсіподақ мүшелері арасында жұмыссыздықтың алдын алу, жұмыс берушілерден мүмкін болатын жұмыстан жаппай босату туралы мәліметті дер кезінде беруін, жұмыскерлер қысқартылған жағдайда оларға заңда көзделген кепілдіктерін, жәрдемақыларын толығымен төлеу  шараларын белгілеуге қатысады. Қажет жағдайда жұмыс берішелерге не оның өкілдеріне жұмыстан қысқарту шараларының жүргізілу мерзімін тоқтатып, не кейінге қалдыру  немесе кезекті саппен жүргізу туралы ұсыныс жасайды. Белгіленген тәртіп бойынша жұмыстан босағандардың ‑ кәсіподақ мүшелерінің ‑ мүдделерін қорғайды;
‑ жұмыс және демалыс уақыты, ауысым графигін белгілеу, жұмыс түрлерінің тізімін жасау, тамақтану уақыты мен орны, жылдағы демалыс кезектерін реттеу, кезекті демалысты келесі жылға ауыстыру, уақыттан тыс жұмысқа тарту, тағы сол сияқты сұрақтарды шешуге қатысады;
‑ еңбек ақысын төлеу, рухани және материалды жұмылдыру түрлерін анықтау, сыйлық беру туралы ереже қабылдау, жылдық нәтижелер бойынша сый беру, еңбек нормаларын қайта қарау туралы шараларды ұйымдастырып, оларды іске асыруға қатысу;
‑ жұмыскерлердің жеке топтардың еңбек жағдайларын реттеуге қатысады ‑ оның ішінде бала емізетін әйелдерге берілген қосымша демалыстың мерзімі мен тәртібін анықтау;
‑ еңбек және еңбекті қорғау туралы заңдардың орындалуын бақылайтын комиссия құрастырып, қоғамдық инспекторлар сайлайды;
‑ кәсіподақ мүшелерінің мүдделері мен мақсаттарын қорғау үшін сот органдарына шағым өтініштерін жолдайды; 
· ұйым мүшелері үшін тегін құқықтық және ақыл‑кеңес көмегін ұйымдастырады, кәсіподақ қаражаты есебінен адвокат, жоғары маманды кеңесшілер шақырып, сотта және басқа органдарда кәсіподақ мүшелерін қорғау үшін өз өкілдерін бөледі;
‑ кәсіпорын ардагерлері ‑ кәсіподақ мүшелеріне қамқорлық жасайды, қажетті көмек көрсетеді, олардың мүдделерінің меншіктік түрі өзгерген жұмыс орнында қысымшылық көрмеуін қадағалайды, оларды қажет жағдайларда кәсіподақ тапсырмаларын орындауға жұмылдырады; 
‑ кәсіподақ мүшелерінің санағын жүргізеді, кәсіподақ мүшелігіне қабылданғанда не шығарылғанда  Жарғылық талаптардың сақталуын қарайды;
‑ бастауыш ұйым мүшелерінің сын‑пікірлері мен ұсыныстарын жинайды және оларды іске асыру шараларын ұйымдастырады;
‑ кәсіподақ мүшелері арасында сұрау және басқа да тәсілдерді қолдана отырып, жалпы мүддеге сай пікірлер жинайды;
‑ ұйым мүшелері арасында Кәсіподақтың еңбек,   әлеуметтік‑экономикалық  және кәсіподақ мүшелерінің басқа құқылары мен мүдделерін қорғауда атқаратын рөлі туралы түсініктеме жұмыстарын жүргізеді;
‑ кәсіподақ мүшелері арасында, еңбек ұжымында құқылық және экономикалық білім тарату жұмыстарын ұйымдастырады; елде, аумақта,  кәсіпорында орын алған әлеуметтік‑экономикалық жағдай туралы нақтылы деректер тарату жұмыстарын ұйымдастырады;
· Бастауыш ұйымның кәсіподақ бюджетін бекітеді және онң орындалуына қадағалау жүргізеді.
3.15. Төраға:
‑ бастауыш ұйымның жұмыс берушілермен, басқа органдармен, қарым‑қатынас жасайтын өкілетті  өкілі болып табылады;
‑ кәсіподақ комитеті мен жиналысына /конференциясына/ тікелей  қатыспайтын жедел сұрақтарды өз еркімен шешеді;
‑ жалпы жиналыс /конференция/, кәсіподақ комитеті мәжілісі қарауында сұрақтар дайындап, оларды әзірлеу үшін тұрақты және уақытша комиссиялар құрастырады, кәсіподақ комитеті жұмысына арнаулы мамандар, сарапшылар шақырады;
‑ кәсіподақ комитеті мәжілісін шақырып, оны жүргізіп отырады, қабылданған шешімдер мен хаттамаларға қол қояды;
‑ кәсіподақ мүшелерінің атынан ұжымдық шартқа қол қояды;
‑ кәсіподақ комитетінің штатындағы қызметкерлердің жұмысын басқарады;
‑ сайланбалы активтің оқуын ұйымдастырады, оларға нұскау береді;
‑ Кәсіподақтың ішкі нормативтік құжаттарына сәйкес кәсіподақ комитетінің мақұлдауымен ақшалай операцияларды жүзеге асырады, шарттар жасасады;
‑ кәсіподақ оқу орындарында, курс, семинарларда өз білімін жетілдіру құқына ие;
· кәсіподақ мүшелерінің келісімімен, олардың жазбаша өтініші бойынша, әкімшілікпен келісу негізінде мүшелік жарналардың ақшасыз жиналуын және тиісті филиалдың есеп шотына Жарғыға сай белгіленген мөлшерде ақша  аударуды іске асырады; 
· Кәсіподақтың тиісті филиалының төрағасымен толық материалдық жауапкершілікті өзіне қабылдау туралы шарт жасасады;
· Қазақстан Республикасының заңнамасына және Кәсіподақтың ішкі нормативтік құжаттарына сәйкес жарғылық талаптардың орындалуына дербес жауапты болады.
3.16. Кәсіподақ комитетінің мүшелері және оның басқа өкілдері  Қазақстан Республикасы Кәсіптік одақтар туралы заңына сәйкес  мына құқықтарға ие:
‑ кәсіпорынның, мекеменің, ұйымның кез келген цехына, бөліміне кедергісіз кіріп, қарай алады;
‑ әкімшіліктен тиісті құжаттарды, мәліметтерді, еңбекақы туралы есептерді сұрай алады.
3.17. Кәсіподақ комитеті кәсіпорын жекешелендіріліп, мемлекет иелігінен алынғанда:
‑ өз өкілетін жекешелендіру комиссиясының және жаңа құрылатын мемлекеттік емес кәсіпорынның басқарушы органдарының құрамына кіргізуді талап етеді;
‑ еңбек ұжымының, жеке кәсіподақ мүшелерінің заң құжаттарында белгіленген женілдіктерін сақтауда қоғамдық бақылау жасап, олардың құқықтары мен мүдделерін барынша қорғайды.
3.18. Өз жұмысы туралы кәсіподақ комитеті жиналыс /конференция/ және жоғары кәсіподақ органдары алдына есеп береді. Жыл сайын бастауыш ұйым мүшелерінің алдында есеп беріп, тұрақты түрде, белгіленген мерзімдерде Кәсіподақтың тиісті филиалына статистикалық және қаражат жөнінде мәліметтер беріп тұрады.
3.19. Бастауыш ұйымның сайланбалы органдарының /кәсіподақ тобы, бюросы, ұйымдастырушысы, кәсіподақ комитеті/ сайлану мерзімі бес жыл.
3.20. Бастауыш ұйымдарда есеп беру мен сайлау өткізу туралы шешімді Кәсіподақтың тиісті филиалы қабылдайды. Кәсіподақ топтарында, бюросында, есеп берулер мен сайлаулар өткізу туралы шешімді кәсіподақ комитеті қабылдайды.
3.21. Жарғыда басқаша көзделмесе, өз жұмысын бастауға негізі бар кәсіподақ жиналысының, конференциясының, сайланбалы органдар мәжілісінің шешімдері, жиналысқа қатысқан ұйым мүшелерінің, конференция делегаттарының, сайланбалы орган мүшелерінің жартысынан артығы дауыс берсе, қабылданды деп саналады.
3.22. Кәсіподақ ұйымдастырушысы мен кәсіподақ комитетінің төрағасы сайланғанда дауыс беру түрі мен тәртібін жиналыс /конференция/ анықтайды.
3.23. Ең көп немесе өзге кандидаттарға қарағанда көбірек және жиналысқа, конференцияға қатысушы делегаттардың, кәсіподақ органы мүшелерінің жартысынан көбінен дауыс алған, мәжіліс өткізілуіне құқықты деген жағдайда ұсынылған кандидаттар сайланды деп саналады.
3.24. Қажет жағдайларда кәсіподақ органдарына қосымша не мерзімінен бұрын сайлау өткізуге болады.
Кәсіподақ комитетіне қосымша сайлау оның құрамын шамалап өзгерту қажеті болған жағдайда өткізіледі.
Бастауыш ұйым төрағасын мерзімінен бұрын сайлау кәсіподақ комитетінің мүшелерінің өкілеттігімен, немесе кәсіподақ комитетінің, төрағаның жұмысына қанағаттанбаған немесе Кәсіподақ Жарғысын бұзған жағдайда, кәсіподақ органының шешімімен өткізіледі.

4. КӘСІПОДАҚ  МҮЛКІН ПАЙДАЛАНУ, 
ҚАРАЖАТ ҚЫЗМЕТІ

4.1. Бастауыш ұйымда Кәсіподақ немесе оның филиалы пайдалануға берген мүлкі болады.
4.2. Ақшалай қаражат Кәсіподақ мүшесінің ай сайынғы жарнасынан, кәсіпорындар аударған ақшалар мен басқа да заңға қайшы келмейтін көздерден келген түсімдерден құралады.
4.3. Әр айлық мүшелік жарна мына мөлшерде белгіленеді:
‑ жұмыс істейтіндер үшін айлық жалақысының бір проценті;
‑ штат қысқарып, мекеменің жойылуы салдарынан уақытша жұмыссыз қалған адамдар үшін үкімет белгілеген ең төменгі жалақы мөлшерінен  бір процент;
‑ жұмыс істейтін зейнеткерлердің зейнетақысынан бір процент;
‑ студенттер мен оқушылар үшін стипендия мөлшерінен  бір процент.
Бастауыш кәсіподақ ұйымдарының шешімі бойынша кәсіподақ мүшелік жарнасының жоғары мөлшері белгіленуі мүмкін. 
4.4. Мүшелік жарналар қолма-қол немесе Кәсіподақ мүшесінің өтініші бойынша  еңбекақысының барлық түрінен аудару арқылы төленеді.
Қолма-қол төленбейтін қәсіподақтың мүшелік жарналарының тәртібі ұжымдық келісім-шартпен немесе әкімшілік пен кәсіподақ ұйымы арасындағы келісім-шартпен белгіленеді.
4.5. Кәсіподақтың бастауыш ұйымдарында жиналған мүшелік жарна толығымен (100 пайыз) тиісті филиалдың шотына аударылады.
Бастауыш кәсіподақ ұйымынан түскен мүшелік жарнаның 60 пайызын бастауыш кәсіподақ ұйымының қызметін қамтамасыз етуге және жарғылық міндеттерді орындауға бағыттайды.
4.6. Негізсіз себептермен жоғарғы органдарды қаржыландырмайтын кәсіподақ ұйымдары сол органның шешімімен үш айдан кейін оған деген өзінің қоргау міндетін тоқтатады деп ескертіледі.
4.7. Кәсіподақтың ішкі нормативтік құжатына және толық материалдық жауапкершілікті қабылдау туралы жазбаша шартқа сәйкес бастауыш ұйымның төрағасы мүшелік жарналардың толық жиналуына және оларды бөлуге, міндетті аударымдар тәртібінің сақталуына дербес жауапты болады. 
4.8. Бастауыш ұйым ақшалай қаражаты мыналарға жұмсалады:
‑ штаттағы аппаратты ұстауға;
‑ кәсіподақ мүшелеріне материалды көмек көрсетуге;
‑ жолдамалар жеңілдіктеріне, балалар мен зейнеткерлерге базарлыққа, мәдени‑сауықтыру орындарына жеңілдікпен билет алуға;
‑ әуесқойлардың мәдениет не шығармашылық мектептер жұмысына;
‑ кәсіподақ мүшелерінің құқықтарын қорғау және заңгерлік кеңес беру үшін шақырылған арнаулы мамандар мен сарапшылардың ақысын төлеуге;
‑ қамсыздандыру, әлеуметтік қорғау және кәсіподақтың ынтымақтастық қорларына, өзара көмек кассаларына;
‑ кәсіподақ ұйымы құратын кәсіпорынның жарғылық қорына;
· кәсіподақ кадрларын дайындап, білімін жетілдіруге, кәсіподақ белсенділері оқуын ұйымдастыруға;
‑ қамқорлық мүдделерге;
‑ Кәсіподақ Жарғысы, осы Ережеге және кәсіподақ жиналысы /конференциясы/ шешімдеріне сай басқа да мақсаттарға.
4.9. Бастауыш ұйымның қаржы ‑ шаруашылық және басқа да жұмыстарына оның тексеру комиссиялары, сондай-ақ жоғарғы кәсіподақ органдары мен оның тексеру комиссиялары бақылау жасайды.
4.10. Бастауыш ұйым жарты жыл сайын кәсіподақтың тиісті филиалына қаржы есебін беріп отырады.

5. КӘСІПОДАҚ  БАСТАУЫШ  ҰЙЫМЫНЫҢ
ТЕКСЕРУ  КОМИССИЯСЫ

5.1. Бастауыш ұйымның тексеру комиссиясы жиналыста /конференцияда/ кәсіподақ комитетімен бір уақытта және өкілдігі бір мерзімге сайланады және өз жұмысын Кәсіподақ съезі бекіткен Кәсіподақтың Тексеру комиссиясы туралы Ережеге сай атқарады.

6. БАСТАУЫШ  ҰЙЫМ  ЖҰМЫСЫНЫҢ  ТОҚТАТЫЛУЫ

6.1. Бастауыш ұйымның қызметі бастауыш кәсіподақ ұйымы жиналысының немесе конференциясының шешімі бойынша тоқтатылуы мүмкін емес. 
6.2. Егер ұйымда кәсіподақ мүшелерінің саны оның құрылуы үшін қажет болған саннан азайған немесе ұйымдағы кәсіподақ мүшелерінің жалпы санының 15 % астамы кәсіподақ құрамынан жаппай шыққан жағдайда бастауыш ұйымның төрағасы немесе кәсіподақ комитеті 30 күнтізбелік күн ішінде шешім қабылдау үшін тиісті филиалға хабарлайды.
6.3. Жиналыс бастауыш ұйымның жұмысы тоқтатылады деп шешім қабылдағанда құрамында аумақтық ұйымның тексеру комиссиясының мүшесі бар Тексеру комиссиясын құрады.
Тексеру комиссиясының есебін тиісті филиал Кеңесі бекітеді. Қалған мүлік, ақшалай қаражат Кәсіподақ Жарғысында көзделген мақсаттарға жұмсалады.
6.4. Ұйым жұмыс берушінің /оның өкілдерінің/ ынтасымен не шешімімен әкімшілік тәртіппен таратылуға не жұмысын уақытша тоқтатуға жатпайды. Мұндай   әрекеттер сотта шағымдалады.

7. ҚОРЫТЫНДЫ ЕРЕЖЕЛЕР

7.1. Бастауыш ұйымның белгілеген үлгідегі бланктері, мөрі мен мөр табаны бар.
7.2. Осы Ережеде көрсетілмеген сұрақтар болса, оларды шешу үшін Кәсіподақ Жарғысын басшылыққа алу керек.
7.3. Осы Ережеге түсінік беру, оның негізгі принциптерін бұзбайтын өзгертулер мен толықтырулар енгізу Кәсіподақ Орталық Кеңесінің құзырына жатады.
 








2

image1.jpeg




